
Ovaj broj Priloga posvećen je bardu
bosanskohercegovačke historiografije dr. Enveru
Redžiću, dugogodišnjem direktoru i utemeljivaču

Instituta za istoriju u Sarajevu, povodom 85­
godišnjice njegovog rođenja i. 40-godišnjice
postojanja i rada Instituta. U njemu su objavljeni
referati sa međunarodnog naučnog skupa
"Historiografija o Bosni i Hercegovini1980-1998"
održanog 4. i 5. novembra 1999. godine u Sarajevu.

Na naučnom skupu "Historiografija o Bosni i
Hercegovini 1980-1998." podneseno je 20 naučnih

referata, a objavljuje se i sedam diskusija učesnika

skupa. Po zamisli organizatora skupa referati su
podijeljeni po historijskim periodima ili po zemljama u
kojima su objavljena naučna djela. Tako su uvršteni
referati o srednjevjekovnoj historiji Bosne, o
historiografiji osmanskog razdoblja naše historije, o
literaturi koja tretira XIX stoljeće, a zatim osvrt na
radove koji obrađuju austrougarsku epohu naše.
prošlosti, zatim o međuratnom razdoblju (1918­
1941.), historiografskoj literaturi o Bosni i
Hercegovini u drugom svietskom ratu, i o
historiografiji socijalističkog perioda.

Posebnu tematiku tretira nekoliko referata. Jedan od
njih govori o historiografskoj istraženosti izvorne
baze i proučenosti sela u Bosni i Hercegovini, drugi
tretira historiju bosanskih Jevreja, a jedan govori o
historiografiji o "muslimanskoj naciji".

Kao posebno vrijedne i interesantne referate
izdvajam one o historiografiji o Bosni i Hercegovini
na engleskom, češkom i mađarskom jeziku. Robert
J. Donia u svom radu "Prolazna slava" - djela o
Bosni i Hercegovini naengleskom jeziku 1990-1999.
ne samo da pobraja šta je sve na Zapadu
publikovano na engleskom jeziku iz historije Bosne i
Hercegovine, nego u najkraćim crtama ocjenjuje i
kvalitet tih radova i istovremeno, kao dokazani
stručnjak i prijatelj Bosne, daje kratke sadržaje tih
radova i njihove karakteristike sa uputama kako se
mogu koristiti i napomenama na šta treba posebno
obratiti pažnju.

Da je objavio samo ovaj rad gospodina Donie,
Institut za istoriju zaslužio bipohvalu.

Ladislav Hladky piše o "Češkoj historiografiji o Bosni
i Hercegovini od 1980-1999. god." i omogućuje nam
da saznamo kako se problematika naše historije

tretira na češkom jeziku. Sličan je i rad Kristijana
Posa: "Historiografija o Bosni i Hercegovini u
Mađarskoj 1980-1999."

U posebno interesantne priloge spadaju: Maja
Miljković: Beogradski istoriografski krugovi i problem
nacionalnog sagledavanja fenomena nacionalnog
interesa na kraju XX veka; Safet Bandžović: Bošnjaci
u postjugoslovenskoj srpskoj historiografiji; Muhidin
Paleksić: Manipulacija srpske historiografije o Bosni i
Hercegovini; Vesna Mušeta -Ašćerić: Pojam
istinitosti kroz historiju - Historijska istina kao pitanje
moralne historije, te na kraju, Dubravko Lovrenović:

O nemoći historiografije.

Za naučne radike, pogotovo tstražlvače naše
prošlosti, ovaj broj Priloga je nešto bez čega neće

moći jer je u referatima registrovano i publikovano te
sublimirano skoro sve ono do čega je historijska
nauka došla u zadnjih dvadesetak godina. Ovaj broj
Priloga će zato služiti i kao neophodan priručnik i kao
naputak šta treba istraživati, šta nije pokriveno i
obrađeno, odnosno, gdje treba ispravljati krivu Drinu.

